
	1. Հայաստանի Հանրապետության ֆինանսների նախարարություն
	14․08․2023թ․

	
	01/2-1/16109-2023

	Դիտողություններ և առաջարկություններ չկան
	 Ընդունվել է ի գիտություն։

	2. Հայաստանի Հանրապետության արդարադատության նախարարություն
	11․08․2023թ․

	
	/27.3/36475-2023

	           «Ժամանակավորապես Հայաստանի Հանրապետություն ներմուծվող անձնական օգտագործման տրանսպորտային միջոցների համար մաքսատուրքերի և հարկերի վճարման պարտավորությունների ապահովման որոշակի միջոց սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, համաձայն որի՝ օրենքի կրճատ անվանումը հիշատակելիս դրանում նշվում է օրենքի վերնագիրը: Օրենքի վերնագիրն է՝ «Մաքսային կարգավորման մասին»: Բացի այդ, Նախագծի «ԵԱՏՄ» բառն անհրաժեշտ է փոխարինել «Եվրասիական տնտեսական միության» բառերով, նախաբանում «3-րդ» բառից հետո անհրաժեշտ է լրացնել «մասը» բառը, «պարբերություններին համապատասխան» բառերն անհրաժեշտ է փոխարինել «պարբերությունը» բառով:
	Ընդունվել է, կատարվել են փոփոխություններ։

	3. Հայաստանի Հանրապետության էկոնոմիկայի նախարարություն
	28․08․2023թ․

	
	01/15633-2023

	Նախագծի վերաբերյալ սկզբունքային առարկություններ և առաջարկություններ չկան:
Միաժամանակ, ներկայացված որոշման նախագիծը լրացուցիչ քննարկման կարիք ունի, հաշվի առնելով այն հանգամանքը, որ ԵԱՏՄ մաքսային օրենսգրքի (այսուհետ՝ Օրենսգիրք) 264-րդ հոդվածի 3-րդ մասի պահանջների կատարման առնչությամբ Օրենսգրքով նախատեսված չէ դրույթ, ըստ որի անդամ պետություններին կթույլատրվի միակողմանիորեն սահմանել արտոնություններ ժամանակավոր ներմուծվող անձնական օգտագործման տրանսպորտային միջոցների համար մաքսատուրքերի և հարկերի վճարման պարտավորությունների ապահովման միջոցների մասով՝ ԵԱՏՄ անդամ պետություններում գրանցված ֆիզիկական անձանց համար (Օրենսգրքի 264-րդ հոդվածի 1-ին մասի երրորդ պարբերությամբ նշված անձանց համար)։
	Ընդունվել է ի գիտություն։



